
RESUME: Nun contestu de reforma educativa, les opiniones de los direutivos de cen-
tros escolares cueyen una especial importancia non solo pola mor del so llideralgu pe-
dagoéxicu, sinén tamién en funcién de la puesta en prautica de tales reformes. Nesti
sen, I’estudiu qu’apurrimos toma en consideracion les opiniones de los xestores edu-
cativos de centros publicos d’Educacién Primaria d’ Asturies al rodiu de la ensenan-
za del asturianu. Los resultaos afiten el nidiu compromisu de los equipos direutivos
colos valores sociales, culturales y educativos que representa esta enseflanza.

ABSTRACT: In a context of educational reform, the opinions of school managers gain
significant importance, not only due to their pedagogic leadership, but also because of
their role in the implementation of the above mentioned reforms. In this respect, this
study takes into consideration the opinions of educational agents of primary schools in
the Principality of Asturias in relation to the syllabus of Asturian language in public cen-
tres in the region. The results demonstrate the strong commitment of the managerial
teams with the social, cultural and educational values that this subject conveys.

INTRODUCCION

El papel, cada vegada més relevante, del llideralgu pedagéxicu que xueguen los
equipos direutivos a la hora de dinamizar procesos d’anovacion, participacion ya
implicacién de les comunidaes educatives ye daqué que giiei naide nun cuestio-

* Esti articulu forma parte d’una investigacién subvencionada pola Academia de la Llingua Asturiana,
ref. ALLA-SOC-7-14.

na (Sachs 2003; Bolivar 2011; Argos y Ezquerra 2013). Esti 1llideralgu, per otru
llau, implica una cierta clas d’exerciciu de «poder», entendiu como capacida d’in-
fluyencia nun determindu sen, mena de persuasion, posibilidd de tresmitir idees
y esléganes a la coleutividd, etc. (Bass 1985).

Acordies colo anterior, y teniendo en cuenta la situacién de precariedd cola qu’a-
rrecostina histéricamente la ensefianza de la Llingua Asturiana, el fechu d’empobi-
nar un estudiu hacia’l conocimientu de les opiniones, espeutatives y demandes de los
direutivos escolares paez daqué especialmente afayadizo darréu que, como se per-
sabe, los resultaos de munchos programes educativos dependen, en gran midida, de
les dindmiques concretes xeneraes nos centros onde s’ apliquen (Montero 2010).

Nesti sen, la investigacién que presentamos parte del marcu tedricu que re-
presenta, per un llau, lo que denomamos «pensamientu del profesor» y, per otru,
I’estudiu de les «actitdes llingiiistiques». No que cinca al primer aspeutu, Cal-
derhead (1988) sorraya’l fechu de que los socidlogos d’educacién estudien como
les presiones y dindmiques sociales infldin sobro los pensamientos, xuicios y de-
cisiones de los profesores y, al empar, como la prautica d’estos profesionales afi-
ta les creyencies y actities sociales; mentanto que Moreno y Azcdrate (2003),
faen referencia a la importancia que tienen na vida escolar les conceiciones del
profesorau, dientro de les que s’amiesten les creyencies, significaos, conceutos,
riegles, preferencies, etc. qu’infldin no que pasa nos centros y nel aula.

Polo que fai referencia al segundu aspeutu, les actities llingiiistiques, More-
no (1998) entiéndeles como una amuesa de 1’actitd social de les persones, refe-
rida tanto a la llingua como al emplegu que d’ella se fai na sociedd y —sorraya es-
ti autor— al falar de ‘llingua’ ha entendese cualquier clas de varieda llingiiistica.
Pel llau de so, Gonzdlez Riafio (2002) matiza lo anterior amestando que’l con-
ceutu d’actitd llingiifstica ha espardese hasta cincar les actitties hacia los ‘falan-
tes’ d’una llingua. En tou casu —y tal como afita Huguet (2006)—, el marcu esco-
lar tien que ver cola apaicion de les actities llingiiistiques.

L’estudiu de les actitdes llingiiistiques pue plantegase pente medies de ferra-
mientes de recoyida d’informacién fondamente dixebraes en funcién del oxetivu
concretu d’estudiu (Baker 1992; Fasold 1996; Garret et al. 2003; Gonzélez 2008).
Comentamos darréu dalgunes de les téuniques mas remanaes nesta clas d’estu-
dios sociollingiiisticos:

- La téunica de la mdzcara débese a Lambert (1967) y consiste en qu’una per-
sona siente una grabacion na qu’apaecen entemecios fragmentos de testos orales
en distintes llingiies, pero fechos por un mesmu suxetu. Al oyente encamiéntase-
y que valore los distintos fragmentos en funcién de la intelixencia, clas social,
simpatia, etc. que-y xenera’l falante. Nidiamente, si una mesma persona recibe
puntuaciones estremaes baxo distintes ‘mézcares’, ello ha debese, de xuru, a la
diferencia de llingua.

- Les escales apellaes de diferencial semdnticu débense a Osgood (1969) y son
escales nes qu’apaecen como finxos dos axetivos bipolares (fuerte/feble, lluz/es-
curidd, llimpiu/suciu...). Pues bien, na so aplicacion al estudiu de les actities,
tratase de que les persones asitien una determinada llingua nunos valores num-
béricos de la escala (mas o menos averaos a los finxos bipolares o en valores cen-
trales). En funcién de les puntuaciones algamaes, podemos conocer una actiti
llingiifstica mayoritaria ente una coleutivida.

- Una de les téuniques mds remanaes y emblematiques nel estudiu de les actitu-
es llingiiistiques —xustamente la que siguiremos nesta investigacion— ye’l denomau
cuestionariu sociollingiiisticu. Na encuesta sociollingliistica ha respondese a entru-
gues abiertes o zarraes. Les primeres ufren al encuestdu la maxima llibert4 a la ho-
ra d’espresar les sos opiniones, magar tien el problema de lo abegoso de la puntua-
cién. Nos cuestionarios zarraos, pela cueta, les respuestes son del tipu «si», «non»,
«muncho»/«abondo»/«regular»/«poco»/«nada»/, etc. y son, I6xicamente, mas cen-
cielles en cuantes a la mecanica de la puntuacién (Gonzalez Riafio 2002).

- Les entrevistes aseméyense a los cuestionarios d’entrugues abiertes, pero en-
sin un cuestionariu prefixdu. El papel del encuestador ye fundamental porque ye-
’l que dirixe personalmente’l sentiu de les entrugues en funcion de les actities que
se tan investigando y siempres teniendo en cuenta la posibilida de formulacion de
cuestiones non previstes, pero necesaries acordies col sentiu de la conversacién
(Gonzilez 2008).

- La observacion ye una téunica emplegada na investigacién antropoldxica y
etnogrdfica y aplicable tamién a los estudios sociollingiifsticos d’actitdes (Guber
2001) y consiste nel procesu que sigue I’investigador al anotar les conductes de
la xente de la que les va observando. Hai que tener en cuenta que con esta téuni-
ca nun cunten namdi les actities que s’amuesen con un facer determindu, sinén
tamién aquelles otres que se «infieren» del comportamientu manifestau.

Centrandonos agora en referencies previes —y nuna mui curtia sintesis de les
mesmes—, hai que sollifiar que 1’estudiu de les actitdes llingiiistiques n’ Asturies
vien faciéndose davezu a lo llargo de les caberes décades. Asina, por exemplu y
dende una perspeutiva xeneral, Llera y San Martin (2003) analicen les opinio-
nes, espeutatives y demandes de los asturianos énte’l procesu de recuperacion
del asturianu, incidiendo tamién en cuestiones arreyaes a la escolarizacion de la
llingua y sorrayando que cuasi un 90% de los asturianos reclama 1’asignatura de
Llingua Asturiana nos centros educativos.

Pel llau de so, Huguet y Gonzdlez Riafno (2004) estudien les actitdes llingiiis-
tiques tanto hacia I’asturianu como hacia’l castelldn, pero focalizando’l so inte-
rés nun marcu educativu concretu: I’alumndu d’Educacién Secundaria. Les con-
clusiones afiten la presencia d’actities globalmente positives hacia dambes
llingiies, pero superiores hacia I’asturianu —ensin amenorgar hacia’l castellan—

cuando los alumnos se consideren billinglies o reciben clas d’asturianu a lo 1lar-
go de la so escolarizacion.

Un estudiu abondo mds averdu a la temdtica d’esta investigacion ye’l Gonza-
lez Riafio (2005) al rodiu del usu de la importancia educativa de les llingiies n’ As-
turies (asturianu y castellanu) y nel que s’evaltien les opiniones de los estudian-
tes de Maxisteriu de la Universidd d’Uviéu, ye dicir los futuros profesores
d’Educacion Primaria na nuesa comunida. Les conclusiones principales amuesen
un usu mayoritariu del castelldn en tolos contestos d’interaicién cotidiana, un usu
minoritariu del asturianu y en contestos familiares, actitdes positives hacia dam-
bes llingiies y reconocimientu mayoritariu del valir educativu de la llingua astu-
riana y de la importancia de la so presencia escolar. Les recomendaciones deri-
vaes planteguen una serie de propuestes de meyora pa la formacién d’aniciu y
continuada d’esti alumndu universitario, sobro too no que cinca a la necesida
d’inxerir nos planes d’estudiu contenios de calter sociollingiiisticu que valgan pa
pescudar la situacién sociollingiiistica y socioeducativa d’ Asturies.

En dalgtin sentiu, el trabayu de Bellido (2013) constitdi una réplica del ante-
rior, darréu que toma como exa la valoracion de futuros profesores hacia una llin-
gua minoritaria y minorizada (I’asturianu). Les conclusiones afiten en xeneral
los resultaos anteriores; sicasi esti estudiu resulta d’interés por plantegar, dientro
de les sos implicaciones, la necesidd del compromisu institucional hacia la Ilin-
gua asturiana, espeydu pente medies de la so oficializacién, como sucede n’otros
comunidaes billingiies del estdu, si lo que se pretende ye asegurar la so sobrevi-
vencia a nivel social y cultural.

Y, ya pa finar, tenemos que facer referencia al estudiu de Gonzélez Riafio y Ar-
mesto (2012), sobro la satisfaicion del profesordu n’activu de llingua asturiana de
toles estayes educatives (infantil, primaria y secundaria). Tritase d’una investi-
gacion que remana una metodoloxia cuantitativa y descriptiva que plantega los
puntos fuertes y febles que, a xuiciu de los docentes, arrodien la so funcién do-
cente. Al marxe d’otros resultaos que cinquen, por exemplu y como puntu més fe-
ble, a la situacion alministrativa d’esti profesordu (la non especialidd docente
d’asturianu), I’estudiu amuesa como una de les fortaleces les bones rellaciones
colos equipos direutivos de los centros y col restu del profesordu, cuestion que,
como viemos, ye fundamental cuando se trata d’implementar con éxitu un pro-
grama educativu.

Darréu de lo anterior y segun el nuesu puntu de vista, perafitase nidiamente la
necesida de dar un pasu mds alld nesta clas d’investigaciones hasta llegar a un no-
yu especialmente sensible dende’l puntu de vista sociollingiiisticu y socioeduca-
tivu: I’allugamientu de los xestores educativos en tolo que cinca a la ensefianza
del asturianu.

2. METODOLOXIA

Acordies coles premises anteriores y col marcu tedricu que les sofita, esta in-
vestigacion enfétase n’algamar conclusiones vidables no que cinca a determi-
naos aspeutos concretos del ambitu sopelexau.

Oxetivos:

- Analizar les actities que los xestores de los centros educativos publicos d’E-
ducacion Primaria d’ Asturies (Direutores, Xefes d’Estudiu o Secretarios/es)
manifiesten respeuto a la ensefanza de la Llingua Asturiana.

- Esplicar, nel so casu, les causes que dean cuenta de les diferencies alcontraes
en funcién de la so rellacién con delles variables d’estudiu (personales, for-
matives, profesionales y xeogréafiques).

- Contrastar los resultaos de la investigacién colos d’estudios socioldxicos y
socioeducativos mas xenerales fechos n’ Asturies.

Participantes nel estudiu:

L’estudiu tuvo como destinatarios a los y les xestores de los centros educati-
vos publicos d’Educacién Primaria d’ Asturies que nel cursu 2012/2013 exercien
como tal. Esta investigacion pescuda al Equipu Direutivu como un equipu hu-
manu y, darréu d’ello, nun se fizo una investigacién centrada puramente na figu-
ra del Direutor/a del Centru Educativu. Considérase de vital importancia I’apor-
tacién de los otros miembros del Equipu Direutivu como son el/la Xefe/a
d’Estudios y el/la Secretariu/a. Asi, la recoyida d’informacidn fizose indistinta-
mente en funcién de la disponibilidd de dalgin d’estos xestores.

Nel cursu 2012/2013 habia n’ Asturies 226 centros educativos de titularida pu-
blica qu’impartien la ensefianza de Llingua Asturiana na estaya d’Educacion Pri-
maria, suponiendo un 94% de los centros educativos publicos d’esta etapa (240).
Esi cursu contabilicense 17.298 escolinos cursando Llingua Asturiana, lo que su-
poén mas de la metd (53,96%) del total del alumndu escolarizao nesos centros.

Nesti contestu, ponse en marcha esta investigacion, que se plantega col envis de
trabayar con una muestra representativa de los xestores educativos d’estos centros.
Pa ello, emplegése la técnica del «muestréu aleatoriu estratificdu» (per fasteres d’ As-
turies) y con una «afixacion proporcional». Esto ye, en cada fastera de les conside-
raes (Oriente, Occidente, Centru y Cuenques) esbillase un nimberu de centros que
faigan que la distribucién de la poblacién y la muestra coincidan. Esto déxanos to-
mar un ampliu fexe de centros escolares, teniendo en cuenta 1’allugamientu xeogra-
ficu de cada centru. Esto ye importante, darréu que’l mediu social y la procedencia
del alumndu pue influyir de mou importante nes valoraciones feches polos equipos
direutivos. Los centros escoyios pa facer les encuestes en cain de los conceyos es-
cuéyense de mou aleatoriu y siempres buscando la representatividd de la muestra, co-

mo se dixo. Acordies cola poblacién de referencia (240 centros publicos d’Educa-
cioén Primaria n’ Asturies), con un marxe d’error del 5% y un nivel de confianza del
95% pa esta poblacion, la muestra encamentada ye de /48 miembros de distintos
equipos direutivos espardios en centros de toa Asturies (10 centros son de la fastera
especifica del Navia- Eo). La recoyida d’informacién fizose en 63 conceyos astu-
rianos, tal como amuesa la siguiente tabla:

CONCEYOS N° % CONCEYOS N° %
ALLANDE 1 0,68% |NAVA 1 0,68%
AVILES 9 6,08% | NAVIA 1 0,68%
AYER 4 2,70% | NORENA 1 0,68%
BIMENES 1 0,68% | ONIS 1 0,68%
BUAL 1 0,68% | PARRES 1 0,68%
CABRALES 1 0,68% | PENAMELLERA BAXA 1 0,68%
CANDAMU 1 0,68% | PILONA 2 1,35%
CANGAS DEL NARCEA 5 3,38% | PRAVIA 1 0,68%
CANGUES D’ONiS 1 0,68% | PROAZA 1 0,68%
CARRENO 3 2,03% | QUIROS 1 0,68%
CASTRILLON 3 2,03% | LES REGUERES 1 0,68%
CASTROPOL 1 0,68% | RIBEDEBA 1 0,68%
CASU 1 0,68% | LA RIBERA 1 0,68%
COLUNGA 1 0,68 RIBESEYA 1 0,68%
CORVERA 2 1.35% | RIOSA 1 0,68%
CUANA 1 0,68% | SALAS 2 1,35%
CUIDEIRU 1 0,68% | SAMARTIN DEL REIAURELIO | 3 | 2,03%
DEGANA 1 0.68% | SANTALLA D’0OZCOS 1 0,68%
EL FRANCO 1 0,68% | SARIEGU 1 0,68%
GOZON 2 1.35% | SIERO 7 473%
GRANDAS DE SALIME 1 0,68% | SOMIEDU 1 0,68%
GRAU 1 0,68% | SOTU’L BARCU 1 0,68%
IBIAS 1 0,68% | TAPIA 1 0,68%
LLANERA 1 0,68% | TEBERGA 1 0,68%
LLANES 3 2,03% | TINEU 3 2,03%
LLANGREU 6 4,05% | UVIEU 16 | 10,81%
LLAVIANA 2 1.35% | VALDES 3 2,03%
L.LENA 2 1,35% | A VEIGA 1 0,68%
MIERES 8 541% | VILLAVICIOSA 1 0,68%
MIRANDA 1 0,68% | VILLAYON 1 0,68%
MORCIN 1 0,68% | XIXON 20 | 13,51%
MUROS 1 0,68% | TOTAL 148 100%

Tabla 1. Conceyos nos que se faen les encuestes

Los tres grandes conceyos asturianos (Avilés, Xixén y Uviéu) son los que ma-
yor porcentaxe aporten, un 30,4% ente los tres. De fechu, mds de la mita de los
centros son de la fastera central d’ Asturies (58,1%), mientres qu'un 17,6% son
de les Cuenques, un 16,9% del Occidente y un 7,4% del Oriente asturianu.

En rellacién al perfil de les persones que participen nel estudiu (148), los da-
tos tresllddennos cémo predomina’l nimberu de muyeres (58,10%) sobre’l
d’homes (41,9%); lo que ye, per otru llau, niciu de la mayor presencia de les mu-
yeres nesta estaya educativa. Polo que cinca a la ed4, atopamonos con una eda
media de 48 afos. En xeneral ye xente con mas de 45 afios (70,30%), siendo ba-
xu’l porcentaxe de les persones menores de 35 afios (4,10%).

La media d’afos d’esperiencia docente ye de 22,7 afios. Son, entds, profesio-
nales con una llarga trayectoria educativa que vivieron los distintos cambios qu’a
lo llargo de los afios vinieron ddndose nel sistema educativu n’ Asturies. En cuan-
tes al cargu qu’ocupen nos equipos direutivos, mds de la mitd son Direutores
(55,40%), un 26,40% Xefes d’Estudiu y un 10,10% Secretariu o Secretaria. Un
8,10% de los xestores nun indicaron el cargu qu’ocupaben, tal como amuesa’l
siguiente gréficu:

Direutor/a
55,40%
Xefe d'estudios * 26,40%
Secretariu/a 10,10%

Nun respuende H 8,10%

% 10% 20% 30% 40% 50% 60%

Gréficu 1. Miembru del Equipu Direutivu

Per otru llau, los propios xestores identifiquen el contestu nel que s’alluga’l
centru en base a tres opciones: urbanu, rural y periurbanu. Asina, mds de la mita
de los centros asitiense en fasteres urbanes (52%), un 33,80% en fasteres rurales
y un 14,20% en fasteres periurbanes (zones qu’arrodien les grandes ciudaes pe-
ro que nun podemos considerales urbanes o rurales).

La mayoria de los xestores educativos que participen nel estudiu (78,4%) na-
cieron n’ Asturies. Magar ello, un porcentax curiosu d’estos profesionales son de
fuera de la nuesa comunida (18,2%), tal como se ve nel graficu siguiente:

Ns/NC 3,40%
Fuera . & !

d'Asturies
18,20‘?{}._»"'

Asturies
78,40%

Gréficu 2. Llugar de nacimientu de los participantes

En relacién a la especialidad docente, el 85,1% fexo la diplomatura universita-
ria de Maxisteriu nes sos antigiies especialidaes (Educacion Infantil, Educacién
Primaria, Educacion Fisica, Educacion Especial, Educaciéon Musical, Llingua Es-
tranxera...). Danse equi situaciones bien estremaes, dende aquelles persones que
tienen una Unica especialidd a aquelles otres que cunten con dalguna més. Si-
guen los xestores que, amds de tener los estudios de Maxisteriu, fexeron el titu-
Iu de Postgrau Universitariu d’Espertu en Filoloxia Asturiana (6,1%), los que tie-
nen estudios de Maxisteriu més una llicenciatura (4,7%) y los que namaéi indiquen
una Llicenciatura (3,4%). Un 0,7% nun respuende a esta cuestion.

Ente los xestores que participen na investigacion, un 80,40% conoz 1’ asturia-
nu. Esti datu concuerda col llograu nel 11 Estudiu Sociollingiiisticu d’Asturies
(Lleray San Martin 2003: 132-133) onde se recoyia que 8 de ca 10 asturianos di-
cen entender I’asturianu. Esti datu ye enforma esperanzador, dao que dexa com-
probar que nestos equipos direutivos habria una base social que, axuntdndose con
una afayadiza politica educativa, favoreceria una meyora nos niveles de cono-
cencia del asturianu de los escolinos y, en definitiva, de la sociedd en xeneral.
Nel gréficu axuntu vense meyor los porcentaxes de conocimienu y usu:

90%
80% -
70% -
60% -
50% -
40% -
30% -
20% -
10% -
0% -

80,40%

68,90%

Conoz l'asturianu Conoz y usa l'asturianu

Gréficu 3. Conoz y usa ’asturianu

Vemos, amds y per otru llau, qu’un 66,90% de los xestores diz conocer y usar
I’asturianu. Los datos indiquen qu’un 13,5% de les persones que conoz 1’astu-
rianu nun lu usa y, a lo cabero, qu’un 19,6% diz nun conocer nin usar la llingua
asturiana.

Materiales pa la recoyida d’informacion:

L’algame d’informacion que nos dexe llograr los oxetivos plantegaos esixe
disponer de con una ferramienta que faiga posible cuntar con una muestra repre-
sentativa. Poro, I'instrumentu de midida emplegdu fue un cuestionariu zarrdu nel
que s’incldin dos partes:

1. Una primer parte onde s’amiesten datos identificativos como’l sexu, la eda,
el conceyu, el miembru del Equipu Direutivu, los afios d’esperiencia do-
cente, la especialidd docente y la conocencia y usu de la llingua asturiana.

2. La segunda parte del cuestionariu recueye les opiniones y actities acordies
con una serie d’afirmaciones coles que tenien qu’espresar el so alcuerdu o
desalcuerdu. Esta segunda parte forméabenla 16 items clasificaos en tres di-
mensiones:

* Una primer dimensién onde se recueyen aspeutos referios al valir cultural
de la Llingua Asturiana.

* Una segunda dimensién qu’axunta aquellos items que faen referencia a la
importancia de la Llingua Asturiana nel sistema educativu.

e La tercer dimensidn aborda les afirmaciones referies a la contribucién de
la ensenanza de la Llingua Asturiana al procesu de normalizacién 1lin-
giifstica.

De les 16 afirmaciones, 4 d’elles formilense de mou negativu de tal forma que
sirven pa controlar la consistencia nes respuestes de los xestores. Son afirmacio-

nes que s’asitien espaciaes ente elles y que nos dexen comprobar si les afirma-
ciones tan siendo valoraes con xeitu o, a la escontra, respuéndense al debalu.

Col envis de facilitar la so contestacion nun tiempu curtiu, estableciése una
estructura uniforme pa tolos items, acordies con una escala ente 1 (nada d’al-
cuerdu) y 4 (mui d’alcuerdu). La fiabilidd estadistica de los resultaos del cues-
tionariu ufiértala’l coeficiente Alfa de Cronbach, que nel nuesu casu ye de 0.881,
valor que nos indica un altu grau de fiabilid4 del instrumentu utilizdu.

No que cinca al tratamientu estadisticu de los datos, emplegése’l programa in-
formadticu Statistical Package for the Social Sciences (versiéon SPSS 19) y pa fa-
cer I’andlisis, arriendes del andlisis descriptivu de frecuencies, remandse 1’anéli-
sis factorial ANOVA.

3. RESULTAOS DE LA INVESTIGACION

Teniendo en cuenta les carauteristiques del cuestionariu, algdmense unos re-
sultaos que vamos esponer darréu teniendo en cuenta les dimensiones d’analisis
de la investigacion.

3.1. Valir cultural de la llingua asturiana

Esta dimension encaddrmase al rodiu de 5 afirmaciones qu’empobinen a co-
nocer les valoraciones que los Equipos Direutivos tienen sobre la importancia
cultural y social de la Llingua Asturiana. La siguiente tabla recueye les respues-
tes daes a les mesmes:

Afi . Nada Poco Abondo Mui
rmaciones d’alcuerdu d’alcuerdu d’alcuerdu d’alcuerdu
L’ asturianu ye un val'or c’ulturaI. 1.40% 4.10% 37.2% 57.40%
d’especial importancia p’Asturies

Merez la pena que los alumnos

conozan, aprecien y utilicen 1,40% 3,40% 33,80% 61,50%
I’asturianu

L’asturianu ayuda a conformar la

identida cultural de 1,40% 4,10% 45,9% 48,60%
alumnos/es

Que I’asturianu llegue a desapaecer

nun tien relevancia social y 76,40% 16,90% 6,10% 0,70%
educativa pa la nuesa comunida

Les vieyes llingiies y cultures,

como 1’asturianu, nun tienen sentiu 77,7% 18,9% 1,4% 2%
en plenu s. XXI

Tabla 2. Dimension 1: Valir cultural de la Llingua Asturiana.

Como se pervé, mas de la mitd de los xestores amuesen un altu nivel de con-
formida cola idea de que la Llingua Asturiana ye un valor cultural d’especial im-
portancia p’ Asturies: 57,40% ta mui d’alcuerdu y un 37,20% abondo d’alcuerdu.
Nel casu de la segunda afirmacién («Merez la pena que los alumnos conozan,
aprecien y utilicen I’asturianu»), y considerando en conxuntu les opiniones de los
xestores, pue afirmase qu’hai una perbona predisposicion pa que los escolinos
conozan y usen la llingua asturiana: un 61,50% ta mui d’alcuerdu y un 33,80%
abondo d’alcuerdu con qu’esto sea asina.

Mui d'alcuerdu | 61.50%
Abondo d'alcuerdu — 33,80%

Poco d'alcuerdu - 3,40%

Nada d'alcuerdu d 1,40%

0% 20% 40% 60% 80%

Graficu 4. Merez la pena que los escolinos y escolines conozan, aprecien y utilicen I’ asturianu.

Como vemos, les posiciones roceanes pal col conocimientu y usu del asturia-
nu per parte de los escolinos y escolines nin siquiera algamen el 5% de les per-
sones encuestaes (xuntando los que tdn poco o nada d’alcuerdu).

Comprobamos I’actitd positiva que los equipos direutivos muestren pa cola
Llingua Asturiana como elementu identitariu: cuasi la totalida de los xestores
(94,5% ente los que tan mui d’alcuerdu y abondo d’alcuerdu), considera que la
Llingua asturiana ye una pieza clave na conformacién de la identidd como astu-
rianos y asturianes. Pela cueta, un 93,3% refuga la idea de que la desapaicion de
la Llingua asturiana nun tendria consecuencies sociales y educatives n’ Asturies,
mentanto que’l 97,6% fai lo mesmo con respeutu a la idea de la inutilida de les
vieyes llingiies como I’ asturianu.

Estes respuestes de calter xeneral, puen esplicase na so rellacion con dalgunes
variables. Asina, pue dicise que:

- La idea de que la desapaicién de la Llingua Asturiana nun tendria conse-
cuencies sociales y educatives n’ Asturies, correllaciona significativamen-
te col sexu de les persones que participen na investigacién, de mou que les
muyeres tienen una actiti mds favorable pa con esta idea (F: 3,949; Sig:
0,049).

- Como yera d’esperar, los xestores que conocen la Llingua Asturiana tienen
actitudes mds positives cola idea de que «L’asturianu ye un valor cultural
d’especial importancia p’Asturies» (F: 10,334; Sig: 0,002); «Merez la pena
que los alumnos conozan, aprecien y utilicen I’asturianu» (F:4,045; Sig:
0,046); «L’asturianu ayuda a conformar la identidd asturiana de los/les
alumnos/es» (F: 4,053; Sig: 0,046).

3.2. Importancia de la llingua asturiana nel sistema educativu

La segunda de les dimensiones recueye 7 afirmaciones que se centren n’as-
peutos que cinquen a la ensefianza de la Llingua Asturiana nes escueles y a la so
presencia nel curriculum.

Nada Poco Abondo Mui

Afirmaciones
d’alcuerdu |d’alcuerdu |d’alcuerdu |d’alcuerdu

Ye l6xico que I’asturianu forme parte del
curriculum escolar n’ Asturies, como
asocede coles sos llingiies n’otres
comunidaes billingiies del estau

2,70% 5,40% 36,50% 54,70%

Esti item nun lu respuende 1 persona 0,70%

Les lleis educatives tienen de garantizar
una presencia normal del asturianu nel 2% 4,10% 39,90% 54,10%
sistema educativu en Asturies.

L’asturianu tien d’estudiase de manera
coordinada col castellan y la llingua 2% 13,5% 44,60% 39,90%
estranxera

Estudiar asturianu perxudica los progresos

o , , 76,40% 18,90% 3,40% 1,40%
del alumnau n’otres arees del curriculum

La enseﬁgnza del asturianu' incide na 0% 3.4% 45,3% 50,70%
conocencia d’otros contenios especificos

de la comunida Esti item nun lu respuende 1 persona 0,70%
Ye inutil gprepde.r asturianu porque ye una 75% 22.30% 2.70% 0%
llingua minoritaria

La ensefianza del asturianu contribti al 2% 8,80% 52,70% 35,80%
llogru de les competencies basiques del -

curriculu. Esti item nun Iu respuende 1 persona 0,70%

Tabla 3. Dimension 11: Importancia de la Llingua Asturiana nel Sistema Educativu.

Como vemos, les opiniones de los xestores en cuantes a la presencia de la llin-
gua asturiana na educacién van nuna direicién bien nidia. Asina, con respeutu a
la primera de les afirmaciones («Ye loxico que I’asturianu forme parte del curri-
culum escolar n’Asturies, como asocede coles sos llingties n’otres comunidaes bi-
llingiies del estdu»), los xestores asitiense abrumadoramente favoratibles: n’e-
feutu, una gran mayoria (91,2%) amuesa una opinién dafechu conforme con que
la llingua asturiana forme parte del curriculu escolar. Los resultaos concretos
apaecen nel siguiente graficu:

Nada Poco
d'alcuerdu, d'alcuerdu,
Mui 2,70% 5,40%
d'alcuerdu, Abondo

54,70% d'alcuerdu,

Gréficu 5. Ye loxico que I’asturianu forme parte del curriculum escolar n’Asturies.

Como se pue comprobar, namdi un 2,7% refuga la idea de que I’asturianu tenga
de formar parte del curriculum. Esta actitd favoratible de los xestores, pensamos
nds, bien encalzada pola alministracién, podria xugar un papel fundamental pa me-
yorar la presencia escolar de la llingua asturiana, darréu de la importancia que tie-
nen les sos valoraciones na dinamizacién y promocion de les ensefiances nel centru.

No que fai referencia a la cuestion llexislativa, el 94% de los xestores asitiase
a favor de que les lleis educatives garanticen la presencia del asturianu nel siste-
ma escolar. Esti resultdu ye d’especial importancia nel contestu de 1’aprobacion
de la Llei Orgénica de Meyora de la Calidd Educativa (LOMCE 2013), darréu
qu’esta llei dexa finalmente en manes —y responsabilidd— del Gobiernu del Prin-
cipdu d’ Asturies I’asitiamientu curricular del drea de Llingua Asturiana.

Na siguiente representacion grafica, ufiértase la posibilidd d’observar nidia-
mente’]l porcentaxe de xestores que s’alluguen a favor de la idea de que la Llin-
gua Asturiana s’estudie de manera coordinada col castelldn y la llingua estranxera.

M dsicuerdy H 2090

Abondo d'lcuerd | =

Poco d'alcuerdu . 14%

Nada d'alcuerdu I 2%

0% 10% 20% 30% 40% 50%

Gréficu 6. L’asturianu ha estudiase de manera coordinada col castelldn y la llingua estranxera.

Como vemos, un 85% de los xestores ye favoratible a la coordinacién inter-
llingiiistica, dindo-y un mayor pesu ya importancia a la enseflanza de la llingua
que la qu’agora tien. Hai que dicir qu’equi danse diferencies estadisticamente
significatives cola variable «aiios d’esperiencia», de mou que los xestores que tie-
nen mds afos d’esperiencia son los qu’amuesen una actitd m4s favoratible a es-
ta coordinacién inter-llingiiistica (F:3,090; Sig: 0,029), asina como tamién cola
variable «especialidd docente», darréu que los xestores que ficieron el Postgrau
Universitariu d’Espertu en Filoloxia Asturiana amuesen una actiti mds favorable
a esta coordinacidn inter-1lingiifstica (F:3,169; Sig: 0,026).

Afondando otra vuelta nel andlisis d’estos resultaos, vemos que cuasi un 96% de
los xestores camienten que la ensefianza de la Llingua Asturiana ye un factor posi-
tivu que favorez el deprendizax de contenios especificos de la comunidé o que cua-
si un 90% afita que la ensefianza del asturianu contribdi al llogru de les competen-
cies basiques. Danse equi, per otru llau, diferencies estadisticamente significatives
nel sen de que los xestores cola formacion del Postgrau Universitariu d’Espertu en
Filoloxia Asturiana son los que tdn mds d’alcuerdu con les dos anteriores afirma-
ciones: respeutivamente, (F: 3,613; Sig: 0,015) y (F: 3,501; Sig: 0,017).

N’otru sen, son menos del 3% los que consideren que ye indtil deprender I’as-
turianu por ser una llingua minoritaria. A lo cabero, namdi un escasu 5% de los
xestores s’alluga na idea de qu’estudiar asturianu perxudica’l progresu n’otros
aspeutos curriculares.

3.3. Contribucion de la ensefianza de llingua asturiana al procesu de norma-
lizacion
La dltima de les dimensiones analizaes ye la que fai referencia a la contribu-

cion de la ensefianza de la Llingua al procesu de normalizacién. Nesta dimensidn,
atopense 4 afirmaciones que veremos darréu.

Afirmaciones Nada Poco Abondo Mui
d’alcuerdu | d’alcuerdu |d’alcuerdu |d’alcuerdu

L’asturianu habria tar mds sofitdu pola 2.70% 7.40% 35.80% | 52.70%

alministracion educativa pa una meyor ’ . ’ ’

implantacion nos centros Esti item nun lu respuenden 2 persones 1,40%

Ye necesaria la especialida d’asturianu pal

profesorau, de mou que la so situacion 2,70% 6,10% 31,80% 58,10%

profesional seya homologable a la del restu

del profesoréu Esti item nun lu respuenden 2 persones 1,40%

L’4area d’asturianu precisa una regulacion y 20, 4.10% 4730% | 44.60%
organizacion mas coherente pa ser mas

eficaz educativamente Esti item nun lu respuenden 3 persones 2%

La co-oficialida del asturianu ayudaria al 4,70% ‘ 10,80% ‘ 37.80% ‘ 4320%

afitamientu y dignificacion d’esta area nel
sistema educativu

Esti item nun lu respuenden 5 persones 3,40%

Tabla 4. Dimension u1: Contribucion de la ensefianza de la Llingua Asturiana al procesu de normalizacion

El sofitu de I’alministracion educativa ye fundamental pa meyorar 1’in-
xerimientu de la Llingua Asturiana na ensefianza y los xestores de los centros son
conscientes d’ello: con un mayor sofitu, la ensefianza de la Llingua Asturiana se-
ria meyor, tal como amuesa’l gréficu:

Mui dalcuerdu ?I 52,70%

Abondo d'alcuerdu | ] 35.80%

Poco d'alcuerdu - 7,40%

Nada d'alcuerdu H 2,70%

0% 20% 40% 60%

Gréficu 7. L’asturianu habria tar mds sofitdu pola alministracion educativa
pa una meyor implantacion nos centros

Como se ve, un 52,70% ta mui d’alcuerdu y un 35,8% abondo d’alcuerdu con
que ye necesariu un mayor sofitu de I’alministracion nel momentu de promover
la ensefianza de la Llingua Asturiana. Namdi un 10% de les persones participan-
tes nel estudiu cuestiona’l fechu de que la llingua asturiana tendria que tener mas
sofitu per parte de I’alministracién educativa como condicién pa meyorar el so es-
tatus actual nos centros educativos. Hai que consefiar que los xestores de los cen-
tros que ficieron la titulacion de Postgrau Universitariu d’Espertu en Filoloxia
Asturiana amuesen una actitd significativamente mds favoratible a la necesida
del sofitu de I’alministracion educativa (F: 4,882; Sig: 0,003).

Una de les afirmaciones que xenera respuestes especialmente positives ya im-
portantes ye la que fai referencia a que «Ye necesaria la especialidd d’asturianu
pal profesordu, de mou que la so situacion profesional seya homologable a la
del restu del profesordu». N’ Asturies nun esiste, a dia de giiei, la especialidd do-
cente de Llingua Asturiana, polo que la so creacion sedria un primer averamien-
tu pa «normalizar» la situacién d’estos profesionales. Nesti sentiu, cuasi’l 90%
de los equipos direutivos sofiten esta afirmacion y ven necesaria la especialidd pal
profesordu de Llingua Asturiana, cuestion que, al nuesu xuiciu, repercutiria mui
positivamente nun sélo na ensefianza de la llingua, sinén tamién n’otros aspeu-
tos arreyaos a cuestiones organizatives de los centros. Los porcentaxes concretos
de respuesta a esti item son los siguientes:

Mui d'alcuerdu * 58,10%
Abondo d'alcuerdu T 31,80%
Poco d'alcuerdu d 6,10
Nada d'alcuerdu F 2,?0%1
Dlﬁ 2ﬁ% 40% 60% 80%

Grdficu 8. Ye necesaria la especialidd del asturianu pal profesordu, de mou que la so situacion
profesional seya homologable a la del restu de docentes.

Hai que consefar, per otru llau, que les respuestes daes a esta afirmacién, co-
rrellacionen significativamente con delles variables d’estudiu:

- Los xestores que nacieron n’ Asturies son mas sensibles a la necesida de la es-
pecialida del asturianu pal profesorau (F: 4,067; Sig: 0,046).

- Los y les direutores son los miembros de los equipos direutivos que mas va-
loren la importancia de la creacion de la especialida pal profesordu de llin-
gua asturiana (F:3,374; Sig:0,37).

- Los xestores de los centros que tienen mayor edd amuesen una actitd signi-
ficativamente mds favoratible a la necesida de la especialida pal profesorau
que los xestores d’edaes mas moces (F: 2,344; Sig: 0,035).

La opinién al rodiu de la especialidd pal profesordu tamién correllaciona de
mou significativu colos afios d’esperiencia profesional de los xestores, de tal ma-
nera qu’aquellos xestores que tienen mds afios d’esperiencia amuesen actities
mads favoratibles a la creacién de la especialida (F:3,813; Sig: 0,012).

Una de les afirmaciones mas emblemétiques de les plantegaes nesta di-
mensién diz que «La co-oficialidd del asturianu ayudaria al afitamientu y dig-
nificacion d’esta drea nel sistema educativu». Pues bien, los xestores educa-
tivos de los centros ptiblicos d’Educacién Primaria n’ Asturies tienen perclara
esta posibilid4, tal como se consefia nos porcentaxes qu’apaecen nel siguien-
te graficu:

Mui d'alcuerdu

Abondo d'alcuerdu

Poco d'alcuerdu

Nada d'alcuerdu

0% 10% 20% 30% 40% 50%

Griéficu 9. La co-oficialidd del asturianu ayudaria al afitamientu y dignificacion
d’esta drea nel sistema educativu.

Como vemos, un 81% respuende positivamente a la cuestion plantegada. Nes-
ti sen, podriemos dicir que los xestores de los centros educativos son bien cons-
cientes de que la cooficialida de la llingua asturiana ayudaria a la dignificacién
d’esta drea nel curriculu escolar, mentanto que namdi un 15% refugarfa la im-
portancia d’esta figura xuridica de cara a una meyora nes condiciones d’escola-
rizacién del asturianu.

Hai que sorrayar, nesti sen, que se dan equi diferencies estadisticamente sig-
nificatives cola variable sexu, siendo los homes los que de mou mas favoratible
s’asitien énte esta cuestion (F:5,809; Sig: 0,017); y tamién cola variable llugar
de nacimientu, de mou que los que nacieron n’ Asturies tienen una actitd mas fa-
vorable pa cola necesidd de la co-oficialida (F: 12,774; Sig: 0,000).

Polo demads y acordies cola llinia xeneral del estudiu, ye ampliamente mayorita-
riu’] porcentax de xestores, al rodiu del 92%, que reclama la necesidd d’ una meyor
regulacion na ensefianza del asturianu pa favorecer el so afitamientu curricular.

4. DISCUSION

Hai que sollifiar, en primer llugar, el valir del estudiu pa dexar ver les concei-
ciones del profesordu y les sos creyencies al rodiu del tema d’estudiu —el valir de
la ensefianza del asturianu— na llinia afitada teéricamente por Moreno y Azcara-
te (2003). Otramiente, 1’analisis de los datos tresllada una consideracion enfor-
ma positiva con respeutu a les opiniones que tienen los xestores escolares no que
cinca al valir educativu de la ensefianza de la Llingua Asturiana n’estremaos as-
peutos, cuestion ésta que resulta dafechu coherente coles espeutatives y deman-
des sociales (Llera y San Martin 2003) y cola perceicion de los propios docentes

d’asturianu (Gonzalez Riafio 2012). Esa consideracién xenérica cueye mas puxu,
16xicamente, cuando los direutivos de centros son ellos mesmos usuarios del as-
turianu. Arriendes d’ello y como viemos, hai otres circunstancies que corrella-
cionen estadisticamentes con dalgunos de los resultaos mas favoratibles a la en-
sefianza del asturianu y que nos dexen afitar un perfil de xestor especialmente
sensible coles bondaes de la presencia escolar del asturianu. Les carauteristiques
basiques d’esi perfil sedrien, en sintesis, ser home, d’edd madura, naciu n’ Astu-
ries, con conocimientu del asturianu y formacién universitaria nesta llingua, de
llarga esperiencia profesional y direutor del centru.

Otramiente, acordies colos resultaos algamaos, podemos sintetizar lo que se-
rien les conclusiones mds interesantes de la investigacion:

1. El nivel de conocencia y usu del asturianu per parte de los Equipos Direu-
tivos ye especialmente altu y tresmitenos la idea de que la Llingua Asturia-
na na vida de los centros pue tener una viabilidd inmediata, si se tomen les
midies alministratives afayadices

2. Paez indiscutible’] valir social y educativu de la Llingua Asturiana segtin
les opiniones de los direutivos de los centros putblicos d’Educacién Prima-
ria; poro, refigase dafechu cualquier decisiéon que ponga en peligru la so
sobrevivencia na vida publica y escolar.

3. La presencia del asturianu nel curriculu ye rentable, al marxe del so valir co-
mo ferramienta p’algamar una competencia plena nesta llingua, dende’l
puntu de vista de la so rellacion con otres drees del curriculu y como sofitu
necesariu na alquisicion de les competencies basiques.

4. Los direutivos de centros camienten, de mou inequivocu, que la presencia
de la Llingua precisa un mayor compromisu de I’alministracién educativa
pa facese mads efeutiva, cuestion ésta qu’enllaza col fechu de la necesida
d’una regulacién llegal en positivo y acordies col marcu llegal.

5. La oficialida de la Llingua Asturiana contribuyiria a solucionar munchos de
los problemes curriculares d’esta materia, como puen la so presencia normal
en toles etapes y niveles educativos, la xeneralizacion a tolos centros al mar-
xe de la so titularidd y ’usu del asturianu como llingua vehicular pal trata-
mientu de determinaos contenios non llingiiisticos.

Hai que conseiiar, a lo cabero, que’l presente estudiu coyeria inda més sentiu si
s’enanchare a otros 4mbitos, como son los de la Educacién Secundaria y, tamién,
tomando como referencia la rede educativa concertada; too ello teniendo en cuen-
ta, amas, ’emplegu de téuniques complementaries de recoyida d’informacién —so-
bro too, de calter cualitativu y etnogréficu, na llinia fixada, por exemplu, en Gu-
ber (2001)-. Nel disefiu, entds, d’esos nuevos estudios trabaya I’equipu
d’investigacién qu’abordd esti primer averamientu al pensamientu de los xestores
educativos polo que fai referencia a la ensefianza de la llingua d’ Asturies.

